ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 

 Ո Ր Ո Շ ՈՒ Մ

___________________ 2016 թվականի N ______ – Ն

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 12-Ի N 1403-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը ո ր ո շ ո ւ մ   է.
1. Հայաստանի Հանրապետության կառավարության 2013 թվականի դեկ​տեմ​​բերի 12-ի «Օտարերկրյա քաղաքացիների կողմից Հայաստանի Հանրապետության տարածքում ձեռք բերված ապրանքների արտահանման ժամանակ ավելացված արժեքի հարկի գումարների վերադարձման կարգը հաստատելու և Հայասատանի Հանրապետության կառավարության 1998 թվականի հունիսի 17-ի N372 որոշումն ուժը կորցրած ճանաչելու մասին» N1403-Ն որոշման (այսուհետ՝ որոշում) մեջ կատարել հետևյալ փոփոխությունները և լրացումները.
1) որոշմամբ հաստատված հավելվածի (այսուհետ՝ հավելված) 2-րդ կետի 1-ին ենթակետում «100.000» թիվը  փոխարինել «50.000» թվով,

2) հավելվածի 3-րդ կետի 6-րդ ենթակետում «16670» թիվը  փոխարինել «8335» թվով,

3) հավելվածի 7-րդ կետում «անվավեր» բառը փոխարինել «չեղյալ» բառով,

4) հավելվածի 9-րդ կետի 5-րդ ենթակետում «կտրոնը» բառից հետո լրացնել «(օդանավի անձնակազմի համար՝ անձնակազմի վերաբերյալ հայտարարագիրը) բառերը,

5) հավելվածի 10-րդ կետում «12» թիվը  փոխարինել «9» թվով,

6) հավելվածի 12-րդ կետում «պահանջները» բառից հետո լրացնել «, բացառությամբ այն դեպքերի, երբ ավելացված արժեքի հարկի վերադարձի հաշվում օտարերկրյա անձի անունը, ազգանունը լրացվել է տառասխալներով» բառերը,
7) հավելվածի 13-րդ, 14-րդ, 15-րդ, 17-րդ կետերում և որոշման Ձև N2-ում «կտրոնի» բառից հետո լրացնել «(օդանավի անձնակազմի վերաբերյալ հայտարարագրի)» բառերը,
2. Սույն որոշումն ուժի մեջ է մտնում 2017 թվականի հունվարի 1-ից:
Հիմնավորում

 «Հայաստանի Հանրապետության կառավարության 2013 թվականի դեկտեմբերի 12-ի N1403-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման
1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 12.12.2013թ. N1403-Ն որոշման համպատասխան՝ ՀՀ տարածքում ավելացված արժեքի հարկ վճարողներից ձեռք բերված ապրանքների համար ՀՀ տարածքում վճարված ավելացված արժեքի հարկի գումարները հետ ստանալու իրավունք վերապահվում է, մասնավորապես, այն դեպքում, եթե օտարերկրյա անձանց կողմից տվյալ հարկ վճարողից մեկ օրացուցային օրվա ընթացքում ԱԱՀ վերադարձի հաշվով ձեռք բերված ապրանքների արժեքը (ներառյալ ավելացված արժեքի հարկը) կազմում է առնվազն 100,000 դրամ: Նախագծով առաջարկվում է այդ շեմը դարձնել 50.000 դրամ: Վերջինս պայմանավորված է այն հանգամանքով, որ շեմի իջեցումը կնպաստի մանրածախ առևտրի ոլորտում ապրանքաշրջանառության ծավալների աճին և զբոսաշրջության զարգացմանը: Միաժամանակ, հարկ է նկատի ունենալ, որ բազմաթիվ երկրներում վերոնշյալ շեմը ևս տատանվում է 50.000 դրամի շրջակայքում:

Նախագծով հավելվածի 7-րդ կետում «անվավեր» բառն առաջարկվում է փոխարինել «չեղյալ» բառով, հաշվի առնելով, որ ՀՀ կառավարության 11.11.2010թ. N1504-Ն որոշմամբ 2016թ. հուլիսի 1-ից հարկային հաշիվները ոչ թե անվավեր, այլ չեղյալ են ճանաչվում:

Նախագծով կարգավորվում է նաև ավելացված արժեքի հարկի գումարների հետ ստանալու համար օդանավի անձնակազմի կողմից նստեցման կտրոնի փոխարեն անձնակազմի վերաբերյալ հայտարարագրի ներկայացման հարցը:

Միաժամանակ, նախագծով հստակեցվում է, որ ավելացված արժեքի հարկի գումարի վերադարձի մերժման հիմք չի հանդիսանում այն դեպքը, երբ ավելացված արժեքի հարկի վերադարձի հաշվում օտարերկրյա անձի անունը, ազգանունը լրացվել է տառասխալներով, հաշվի առնելով, որ դրանց թարգմանության դեպքում շատ հաճախ առաջանում են անհամապատասխանություններ, որոնք էլ խնդիր են հանդիսանում բանկերի կողմից ավելացված արժեքի հարկի գումարների վերադարձման համար:
Նախագծով շտկվում է նաև որոշման մեջ առկա տեխնիկական վրիպակը՝ որոշմամբ հաստատված հավելվածի 10-րդ կետում «12» թիվը  փոխարինվում է «9» թվով:
2. Առաջարկվող կարգավորման բնույթը
Նախագծով առաջարկվում է ավելացված արժեքի հարկ վճարողներից ձեռք բերված ապրանքների համար օտարերկրյա անձանց կողմից ՀՀ տարածքում վճարված ավելացված արժեքի հարկի գումարները հետ ստանալու համար ԱԱՀ վերադարձի հաշվով ձեռք բերված ապրանքների արժեքի (ներառյալ ավելացված արժեքի հարկը) ներկայիս 100,000 դրամի շեմը իջեցնել 50.000 դրամ: 

Միաժամանակ, նախագծով հստակեցվում են ԱԱՀ-ի վերադարձի հարկային հաշվի անվավեր ճանաչելու փոխարեն ԱԱՀ-ի վերադարձի հարկային հաշվի չեղյալ ճանաչելու,  ԱԱՀ-ի գումարների հետ ստանալու համար օդանավի անձնակազմի կողմից նստեցման կտրոնի փոխարեն անձնակազմի վերաբերյալ հայտարարագրի ներկայացման, ինչպես նաև ԱԱՀ-ի վերադարձի հաշվում օտարերկրյա անձի անվան, ազգանվան տառասխալներով լրացման դեպքում ԱԱՀ-ի վերադարձման հետ կապված հարցերը:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ԿԱ պետական եկամուտների կոմիտեի կողմից:
4. Ակնկալվող արդյունքը
Նախագծի ընդունման դեպքում օտարերկրյա անձանց կողմից ՀՀ տարածքում վճարված ավելացված արժեքի հարկի գումարները հետ ստանալու համար ԱԱՀ վերադարձի հաշվով ձեռք բերված ապրանքների արժեքը (ներառյալ ավելացված արժեքի հարկը) կսահմանվի 50.000 դրամ, կհստակեցվեն մի շարք հարցեր:

ՏԵՂԵԿԱՆՔ

«Հայաստանի Հանրապետության կառավարության 2013 թվականի դեկտեմբերի 12-ի N1403-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
«Հայաստանի Հանրապետության կառավարության 2013 թվականի դեկտեմբերի 12-ի N1403-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ
«Հայաստանի Հանրապետության կառավարության 2013 թվականի դեկտեմբերի 12-ի N1403-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացման կամ նվազեցման մասին

«Հայաստանի Հանրապետության կառավարության 2013 թվականի դեկտեմբերի 12-ի N1403-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
:

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 12-Ի N1403-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առաջարկության հեղինակը, գրության ամսաթիվը, գրության համարը

	1.
	ՀՀ ֆինանսների նախարարություն
31.10.2016թ.
N01/2-4/24599-16
	Առաջարկում ենք նախագծի 1-ին կետի 1-ին ենթակետի «բ.» պարբերությունում «2-րդ ենթակետում» բառերը փոխարինել «3-րդ կետի 6-րդ ենթակետում» բառերով` հաշվի առնե​​լով այն, որ Հայաստանի Հանրա​պե​տու​թյան կառավարության 2013 թվականի դեկ​տեմ​բերի 12-ի թիվ 1403-Ն որոշման 2-րդ կետի 2-րդ ենթակետում «16670» բառ չկա:
	Ընդունվել է
	Կատարվել է համապատասխան փոփոխություն



	
	
	Առաջարկում ենք նաև Հայաստանի Հանրապետության կառավարության 2013 թվա​կանի դեկտեմբերի 12-ի թիվ 1403-Ն որոշման 10-րդ կետում «12-րդ» բառը փոխարինել «9-րդ» բառով՝ հաշվի առնելով այն, որ նշյալ որոշման 10-րդ կետով պահանջվող փաս​տա​թղթերը սահ​մանված են որոշման 9-րդ կետում:
	Ընդունվել է
	Կատարվել է համապատասխան փոփոխություն



	
	
	Նախագծի 1-ին կետի 2-րդ ենթակետով առաջարկվում է սահմանել, որ օտարերկրյա անձին նույն օրա​ցու​ցային օրվա ընթացքում մի քանի անգամ տրա​մա​դրված ավե​լաց​ված արժեքի հարկի վերադարձի հաշիվների փոխարեն (այդ թվում` ՀԴՄ-ի միջոցող դուրս գրված) մեկ ընդհանուր գումարով ավե​լաց​ված արժեքի հարկի վերադարձի հաշիվ դուրս է գրվում նախորդ հաշիվները չեղյալ ճանա​չելու դեպքում:

Վերոգրյալի կապակցությամբ հայտնում ենք, որ ՀՀ կառավարության 2010 թվականի նոյեմբերի 11-ի թիվ 1504-Ն որոշման 1-ին կետով հաստատված թիվ 1 հավելվածի 79-րդ կետի համաձայն, ՀԴՄ-ի միջոցով դուրս գրված հարկային հաշիվը դուրս գրողի կողմից կարող է հայտարարվել չեղյալ` դուրսգրման պահին հաջորդող 1 ժամվա ընթացքում, եթե հար​կային հաշիվը չեղյալ համարելու պահին տվյալ հարկային հաշիվը վավերացված չէ տվյալ հարկային հաշվով ապրանք ձեռք բերողի կամ ծառայություն ստացողի էլեկտրոնային ստորագրությամբ: Այսինքն` առաջարկության ընդունման դեպքում կստացվի այնպես, որ եթե օտարերկրյա քաղաքացին նույն օրացուցային օրվա ընթացքում երկրորդ և հետագա անգամ գնումները կատարի նախորդ գնումներից մեկ ժամ հետո ՀԴՄ-ի միջոցով հնա​րա​վոր չի լինի դուրս գրել մեկ ընդհանուր գումարով ավե​լաց​ված արժեքի հարկի վերադարձի հաշիվ:

Միաժամանակ, նշյալ որոշման 1-ին կետով հաստատված թիվ 4 հավել​վածի 3-րդ կետով սահմանված են հարկային հաշվիների չեղյալ ճանաչման հիմքերը, որոնց համա​ձայն, ավելացված արժեքի հարկի վերադարձի հարկային հաշիվների չեղյալ ճանաչ​ման հիմ​քեր նախատեսված չեն:

Հաշվի առնելով վերոգրյալը՝ առաջարկում ենք համապատասխան փոփոխություններ կատարել նաև ՀՀ կառավարության 2010 թվականի նոյեմբերի 11-ի թիվ 1504-Ն որոշման մեջ:


	Ընդունվել է մասամբ
	ա. ՀՀ կառավարության 11.11.2010թ. N1504-Ն որոշման մեջ (որոշման 1-ին կետով հաստատված թիվ 1 հավելվածի 79-րդ կետի առումով) համապատասխան փոփոխությունները կկատարվեն և կներկայացվեն սահմանված կարգով:

բ. ՀՀ կառավարության 12.12.2013թ. N1403-Ն որոշմամբ արդեն իսկ սահմանված է  ավելացված արժեքի հարկի վերադարձի հաշվի չեղյալ ճանա​չելու հիմքը (որոշմամբ հաստատված հավելվածի 7-րդ կետ): Այդ առումով, ՀՀ կառավարության 11.11.2010թ. N1504-Ն որոշման մեջ փոփոխություններ կատարելու անհրաժեշտություն չի առաջանում:


	
	
	Նախագծի 1-ին կետի 4-րդ ենթակետով առաջարկվում է սահմանել, որ ավելացված արժեքի հարկի վերա​դարձի հաշվում օտարերկրյա անձի անունը և (կամ) ազգանունը տառաս​խալ​նե​րով լրացված լինելը ավելացված արժեքի հարկի գումարը վերադարձնելու համար մերժման հիմք չի համարվում:

Վերոգրյալի կապակցությամբ առաջարկում ենք քննարկել նաև օտարերկրյա անձի անունը և ազգանունը ավելացված արժեքի հարկի վերա​դարձի հաշվում լատինատառ զուգակցելու նպատակահարմարության հարցը՝ հաշվի առնելով այն հանգամանքը, որ Հայաստանի Հանրապետության կառավարության 2013 թվականի դեկտեմբերի 12-ի թիվ 1403-Ն որոշ​մամբ վերոնշյալ հարցերը կարգավորված չեն:

	Չի ընդունվել 
	Օտարերկրյա անձի անունը և ազգանունը ավելացված արժեքի հարկի վերա​դարձի հաշվում լատինատառ զուգակցելու հարցը նպատակահարմար չէ այն պատճառով, որ ոչ բոլոր օտարերկրյա անձանց անձնագրերում է հնարավոր, որ անունը և ազգանունը լինեն լատինատառ:

Խնդրո առարկա հարցը լուծելու նպատակով նախագծով առաջարկվում է, որ ավելացված արժեքի հարկի գումարի վերադարձի մերժման հիմք չհանդիսա այն դեպքը, երբ ավելացված արժեքի հարկի վերադարձի հաշվում օտարերկրյա անձի անունը, ազգանունը լրացվել է տառասխալներով:

	
	
	Հաշվի առնելով այն հանագամանքը, որ Հայաստանի Հանրապետության կառա​վա​րության 2013 թվականի դեկտեմբերի 12-ի թիվ 1403-Ն որոշ​ման 1-ին կետով հաստատված թիվ 1 հավելվածի 7-րդ կետով սահմանված դրույթների կիրառության դեպքում կարող են լինել դեպքեր, երբ անհարաժեշտություն առաջանա չեղյալ համարել նույն օրվա ընթացքում նախկինում օտարերկրյա քաղաքացուն տրամադրված հսկիչ-դրամարկղային մեքենայի կտրոններով արտացոլված շրջանառությունները, ինչպես նաև այն, որ Հայաս​տանի Հանրապետության կառավարության 2015 թվականի մարտի 26-ի թիվ 379-Ն որոշ​ման 19-րդ կետով նախատեսված կարգավորումները վերաբերում են միայն վաճառված ապրանք​ների հետընդունման և գումարների սխալմամբ գրանցման դեպքերին՝ առաջարկում ենք համա​​պատասխան փոփոխություններ կատարել նաև Հայաս​տանի Հանրա​պե​տու​թյան կառավարության 2015 թվականի մարտի 26-ի թիվ 379-Ն որոշ​ման մեջ:


	Չի ընդունվել
	ՀՀ կառավարության 12.12.2013թ. N1403-Ն որոշման 1-ին կետով հաստատված թիվ 1 հավելվածի 7-րդ կետով սահմանված է, որ, եթե օրացուցային օրվա ընթացքում ձեռք բերված ապրանքների համար օտարերկրյա անձին տրամադրված է ավելացված արժեքի հարկի վերադարձի հաշիվ, նույն օրացուցային օրվա ընթացքում այդ անձի կողմից նոր ապրանքներ ձեռք բերվելու դեպքում, օտարերկրյա անձի պահանջով, կարող է դուրս գրվել ձեռքբերումների ընդհանուր գումարով ավելացված արժեքի հարկի վերադարձի հաշիվ: 

Նշված դրույթի շրջանակում ընդհանուր գումարով ավելացված արժեքի հարկի վերադարձի հաշիվ դուրս գրելով չի փոփոխվում հսկիչ-դրամարկղային մեքենաներով արտացոլվող շրջանառությունը (ՀԴՄ կտրոնի վերադարձ ևս չի նախատեսվում): Այդ առումով, ՀՀ կառավարության 26.03.2015թ. N379-Ն որոշ​ման մեջ փոփոխություն կատարելու անհրաժեշտություն չկա: Միաժամանակ, հարկ է նկատի ունենալ, որ ՀՀ կառավարության 26.03.2015թ. N379-Ն որոշ​մամբ հաստատված են «հին սերնդի» հսկիչ-դրամարկղային մեքենաների շահագործման կանոնները:

	2.
	ՀՀ տնտեսական զարգացման և ներդրումների նախարարություն
31.10.2016թ. 

N01/10.1/9007-16

	     Ըստ ՀՀ կառավարության 12.12.2013թ. № 1403-Ն որոշման (այսուհետ` Որոշում)` ՀՀ տարածքում ավելացված արժեքի հարկ վճարողներից ձեռք բերված ապրանքների համար ՀՀ տարածքում վճարված ԱԱՀ  գումարները հետ ստանալու իրավունք վերապահվում է այն դեպքում, եթե օտարերկրյա անձանց կողմից տվյալ հարկ վճարողից մեկ օրացուցային օրվա ընթացքում ԱԱՀ վերադարձի հաշվով ձեռք բերված ապրանքների արժեքը (ներառյալ ԱԱՀ) կազմում է առնվազն 100,000 դրամ և Նախագծով առաջարկվում է այդ շեմը դարձնել 50,000 դրամ: 

     Հաշվի առնելով, որ աղյուսակում նշված նվազագույն շեմերը մեծամասամբ ավելի ցածր են 50,000 դրամից` առաջարկում ենք Նախագծով առաջարկվող 50,000 դրամ նվազագույն շեմը դարձնել 30,000 դրամ, որը կնպաստի մանրածախ առևտրի ոլորտում ապրանքաշրջանառության ծավալների աճին, արտահանելի հատվածի ընդլայնմանը և զբոսաշրջության զարգացմանը:
     Համաձայն Որոշման մեջ սահմանվող դրույթի` օտարերկրյա անձը կարող է հետ ստանալ ՀՀ տարածքում վճարված ԱԱՀ գումարները այն դեպքում, եթե գնումները կատարվել են նույն հարկ վճարողից մեկ օրացուցային օրվա ընթացքում: Մեր ուսումնասիրությունները ցույց են տվել, որ, օրինակ, Գերմանիայում, Միացյալ Թագավորությունում և Ավստրիայում օտարերկրյա քաղաքացու կողմից նույն հարկ վճարողից տարբեր օրերին գնված ապրանքների արժեքները գումարվում են և դիտվում են որպես մեկ ընդհանուր արժեք: Հաշվի առնելով վերը նշված երկրների փորձը և այն, որ վերջին տարիներին հանգստի և ժամանցի նպատակով ներգնա ճանապարհորդները Հայաստանի Հանրապետությունում անցկացնում են միջինը 10 օր` առաջարկում ենք, որ օտարերկրյա անձը հնարավորություն ունենա հետ ստանալ ՀՀ տարածքում վճարված ԱԱՀ գումարները, եթե գնումները կատարվել են երեք օրացուցային օրվա ընթացքում` մեկի փոխարեն, ինչը կշահագրգռի գնորդին կատարել էլ ավելի շատ գնումներ:
	Չի ընդունվել
	Վերադարձման նպատակով ԱԱՀ-ի նվազագույն շեմը 30 000 դրամ սահմանելու առաջարկությունը ներկա փուլում նպատակահարմար չէ, քանի որ, նախ, նախագծով արդեն իսկ զգալիորեն կրճատվել է գործող շեմը` 100000 դրամի փոխարեն սահմանելով 50000 դրամ: Երկրորդ, նվազագույն շեմի  փոփոխությունները, ինչպես նաև այն առաջարկը, որ օտարերկրյա անձը հնարավորություն ունենա հետ ստանալ ՀՀ տարածքում վճարված ԱԱՀ գումարները, եթե գնումները կատարվել են երեք օրացուցային օրվա ընթացքում` մեկի փոխարեն, նպատակահարմար է կատարել փուլային եղանակով, նախագծով առաջարկվող շեմի կիրառման արդյունքում` մանրածախ առևտրի շրջանառության ծավալների վրա դրա ազդեցության գնահատման արդյունքների հիման վրա:

	
	
	
	
	

	
	
	Առաջարկում ենք նաև, որ օտարերկրյա անձը հնարավորություն ունենա հետ ստանալ ՀՀ տարածքում վճարված ԱԱՀ գումարները, եթե գնումները կատարվել են ոչ միայն նույն հարկ վճարողից, այլ նաև նույն առևտրի կենտրոնից և առևտրի իրականացման վայրից, որտեղից գնված ապրանքների արժեքները կգումարվեն դրանց տարածքում տեղակայված մեկ ընդհանուր «Tax Free» սպասարկման կետում:
	Չի ընդունվել
	Նույն առևտրի կենտրոնից և առևտրի իրականացման վայրից գնված ապրանքների արժեքների հանրագումարի արդյունքով ԱԱՀ-ի վերադարձի առաջարկվող մեխանիզմը գործող կարգի պայմաններում կիրառելի չէ ինչպես օրենսդրական կարգավորման, այնպես էլ հարկային վարչարարության իրականացման տեսանկյունից: Հարկ է նկատի ունենալ, որ ԱԱՀ-ի վերադարձի հաշիվ կարող է դուրս գրել ապրանքներ վաճառող հարկ վճարողը, այլ ոչ թե առևտրի կենտրոնը կամ  առևտրի իրականացման վայրը, որի տարածքում իրականացվում է առանձին հարկ վճարողների գործունեությունը: Բացի այդ, առաջարկվող մեխանիզմը առևտրի կենտրոնում և   առևտրի իրականացման վայրում գործունեություն իրականացնող հարկ վճարողների և այդ վայրերից դուրս գտնվող  այլ վայրերում գործունեություն իրականացնող հարկ վճարողների համար չի ապահովում միատեսակ մոտեցումներ: Խնդիրը կայանում է նրանում, որ   առևտրի կենտրոնում և   առևտրի իրականացման վայրում գործունեություն իրականացնող հարկ վճարողները գտնվելու են ավելի բարենպաստ պայմաններում, քանի որ ԱԱՀ-ի վերադարձը կատարվելու է առևտրի կենտրոնում գտնվող տարբեր հարկ վճարողներից գնված ապրանքների արժեքների հանրագումարով, իսկ այլ վայրերում` նույն հարկ վճարողից գնված ապրանքների արժեքից ելնելով: 

	
	
	    Համաձայն Որոշման մեջ սահմանվող մեկ այլ դրույթի` օտարերկրյա անձին ավելացված արժեքի հարկի գումարները վերադարձնելու համար բանկը կարող է ավելացված արժեքի հարկի գումարների վերադարձման հետ կապված ծախսերի փոխհատուցման նպատակով գանձել միջնորդավճար, որի մեծությունը չի կարող գերազանցել ավելացված արժեքի հարկի վերադարձի հաշվում առանձնացված ավելացված արժեքի հարկի գումարի 10 տոկոսը: Որոշման մեջ սահմանված է միայն բանկի կողմից ավելացված արժեքի հարկի գումարների վերադարձման հետ կապված ծախսերի փոխհատուցման նպատակով գանձվող միջնորդավճարի արժեքի առավելագույն շեմը, սակայն ամրագրված չէ դրույթ  Հայաստանի Հանրապետության ֆինանսների նախարարության կողմից ավելացված արժեքի հարկի գումարները պլաստիկ վճարային քարտին կամ բանկային հաշվի համարին փոխանցելու ժամանակ միջնորդավճարի վերաբերյալ:

      Այս համատեքստում առաջարկում ենք Որոշման մեջ հստակ ամրագրել, որ ՀՀ ֆինանսների նախարարության կողմից ավելացված արժեքի հարկի գումարները պլաստիկ վճարային քարտին կամ բանկային հաշվի համարին փոխանցելու դեպքում միջնորդավճար չի գանձվում, ինչը համահունչ է նաև վերը նշված երկրների փորձին:
	Չի ընդունվել
	ՀՀ ֆինանսների նախարարության կողմից ավելացված արժեքի հարկի գումարները պլաստիկ վճարային քարտին կամ բանկային հաշվի համարին փոխանցելու ժամանակ միջնորդավճարի չգանձման վերաբերյալ առանձին դրույթի սահմանումը նպատակահար-մար չէ, քանի որ գործող որոշման համաձայն, հստակ սահմանված է, որ ԱԱՀ-ի վերադարձման համար միջնորդավճար կարող է գանձել միայն բանկը: Բացի այդ, գործող որոշման ընթացքում, պրակտիկայում նման խնդիր չի առաջացել:



	
	
	 Հաշվի առնելով, որ մի շարք զարգացած եվրոպական երկրներում ԱԱՀ վերադարձման հետ կապված ծախսերի փոխհատուցման նպատակով գանձվող միջնորդավճարը մեկ ԱԱՀ վերադարձի հաշվի համար կազմում է 500 դրամից մինչև 2500 դրամ` առաջարկում ենք Որոշմամբ ամրագրել, որ ԱԱՀ վերադարձի հետ կապված ծախսերի փոխհատուցման նպատակով գանձվող միջնորդավճարի արժեքի մեծությունը չի կարող գերազանցել ավելացված արժեքի հարկի վերադարձի հաշվում առանձնացված ավելացված արժեքի հարկի գումարի 10 տոկոսը, բայց ոչ ավելի քան 2500 դրամ: Տվյալ առաջարկը թույլ կտա նաև օտարերկրյա քաղաքացիների համար ընկալելի դարձել միջնորդավճարի մեծությունն առ այն, որ վերջինս ուղղված է տվյալ գործարքի համար բանկի կրած գործառնական ծախսերի փոխհատուցմանը:
	Ընդունվել է
	Կատարվել է համապատասխան փոփոխություն



	
	
	Միաժամանակ, ինչպես գիտեք, ներկայումս ՀՀ վարչապետի հանձնարարությամբ, ՀՀ տնտեսական զարգացման և ներդրումների նախարարության, ՀՀ ֆինանսների նախարարության և ՀՀ ԿԱ պետական եկամուտների կոմիտեի հետ համատեղ աշխատանքներ են իրականացվում օտարերկրյա քաղաքացիների կողմից Հայաստանի Հանրապետության տարածքում ձեռք բերված ապրանքների արտահանման ժամանակ ԱԱՀ-ի գումարների վերադարձման գործընթացի կատարելագործմանն ուղղված Տաշիր կապիտալ և ԻՆՆՈՎԱ ԹԱՔՍ-ՖՐԻ ԳՐՈՒՊ ընկերությունների համատեղ առաջարկի իրագործման նպատակով ԱԱՀ-ի վերադարձի գործող օրենսդրական դաշտի վերանայման և անհրաժեշտության դեպքում նաև իրավական ակտի մշակման ուղղությամբ:

Հաշվի առնելով վերոգրյալը` առաջարկում ենք առաջարկվող կարգավորման շրջանակներում Որոշմամբ սահմանել նաև Տաշիր կապիտալ և ԻՆՆՈՎԱ ԹԱՔՍ-ՖՐԻ ԳՐՈՒՊ ընկերությունների համատեղ առաջարկությունները:
	Չի ընդունվել
	Հայաստանի Հանրապետության տարածքում ձեռք բերված ապրանքների արտահանման ժամանակ ԱԱՀ-ի գումարների վերադարձման գործընթացի կատարելագործմանն ուղղված Տաշիր կապիտալ և ԻՆՆՈՎԱ ԹԱՔՍ-ՖՐԻ ԳՐՈՒՊ ընկերությունների կողմից առաջարկվող մեխանիզմը, ըստ էության, իրենից ներկայացնում է բոլորովի այլ համակարգ, որը դեռևս գտնվում է քննարկումների փուլում: Բացի այդ, առաջարկվող մեխանիզմի կարգավորումը գործող որոշման  ներքո համատեղելի չէ, ուստի դրա կիրառումն ապահովող օրենսդրական կարգավոր-ումները հնարավոր են այլ իրավական ակտի մշակման շրջանակներում: 

	3
	ՀՀ արդարադատության նախարարություն
24.11.2016թ.
N01/14/15440-16
	1. Նախագծի 1-ին կետի 4-րդ, 6-րդ, 7-րդ, 8-րդ և 9-րդ ենթակետերում «բառերով» բառն անհրաժեշտ է փոխարինել «բառերը» բառով՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:

 2. Նախագծի 1-ին կետի 7-րդ և 9-րդ ենթակետերի դրույթներն անհրաժեշտ է միավորել մեկ ենթակետում՝ նկատի ունենալով, որ նշված ենթակետերում նախատեսվում են միևնույն դրույթների լրացումներ՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների:


	Ընդունվել է
	Կատարվել է համապատասխան փոփոխություն



	 
	Մշտապես գործող ֆինանսատնտեսական կոմիտեի
(15.12.2016թ. կայացած N49 նիստ)
	Քննարկման արդյունքներով առաջարկվել է նախագծից հանել «2500 դրամ» բառերը:
	Ընդունվել է
	Նախագիծը լրամշակվել է, և կատարվել է համապատասխան փոփոխություն:


